
qIubila lammigeri ſirgant ad ſidera cæli:
Sic ratio pietasque iubet. Fautoribus olim
Per Latium memores ſtrenam miſere clientes,
Pectoris ingenui ſignum: Nos rite ſequuti
Concinimus laudes meritas, magnisque Patronis,
Aonii queis cura chori, ſua dona ſacramus.

ILLVSTRIS DVRFELDE, decus memora-
bile terræ

Pruſſiacæ, ſidusque micans, præconia Cuius
Fama volans pleno iam dudum ebuccinat ore,
Fulgorem quæ verba Tuum, quæ carmina nomen
Aquabunt, quantumque Tibi pro grandibus auſis
Munus erit? Sentit, quid Te fautore lucretur,
Regia Parthenope, puleraque cupidine flagrans
Manſuris Tua facta cupit transſcribere chartis.
llla Tibi ingentes pridem decreuit honores
Promeritisque Tuis: ſed ſe tamen ipſa fatetur
Muneribus non poſſe ſequi conamina magna.



PRINCIPIS AVGVSTI clementia ſola nitentem
Virtutem penſare poteſt; pleniſſima merces
Hoc ſolò Tibi fonte fluit. Stupor occupat omnes,
Tam paruo quemquam ſpãatib conſcendere tantos
Enaluiſſe gradus, quantos Tua contigit, auram
Nacta ſuam, fortuna fauens: Cumulata ſubinde
Gloria magnificis titulis augeſcit, vsque
Ornamenta ſui recipit. Iam diſcite, ſi qui
Sortis ab arbitrio dubiæ pendere ſecundos
Terrigenum caſus dextera quæque putatis:
Fortunam ſibi quisque ſuam, ſua fataque fingit.

Summarum cupidus rerum, laudandaque forti
Suſcipiens animo, recti ſtudioſus æqui,
Tollitur, viridem palmam, vel iudice cælo,
Adſequitur, vilemque ſtatum poſt terga relinquit
DVRFELDI genium quisquis generoſaque corda
Nouerat, haud vana deceptus imagine, tantos
Succeſſus prædixit ouans, præſagaque lingua
Fortunæ certos potuit recludere curſus.
Bardiaci tractus, ſpumoſaque litora patris.
Albidos exſultant, gratantur honoribus iſtis,
Atque Tuum nomen iactant geminantque per auras.
Prodere quis dubitet lætopicordia motu
Effera? quis tacita condãtſã gaudia-ntnte?
Quidquid vbique iuuat, prædiuite pectore claudis:
Seu Tibi dicendum ius eſt, opulentia linguæ
Emicat, cæcas fraudis bene detegit artes,
Oppreſſosque fouet: patriæ ſeu cura tuendæ
Sollicitat, nunquam Tua Te prudentia rerum,
Promtaque dexteritas, vis maturrima fandi
Deficit: adſlicti ſeu Tè ſolamina poſcunt,
Conſilio largisque opibus ſuccurrere gaudes:
Siue laboriferæ reſpectas ſacra Mineruæ,
Non Te nobilius quisquam ſuſcepit alumnos



Artis Apollineæ; teſtabitur Hala venuſto
Caſtalidum deuota gregi; teſtamur ipſi,
Quos multis cumulat donis Tua cura benigna,
Atque Aganippæas monitis inuitat ad vndas.
Pergere, MAEGENAS, cupias animoſus in iſto
Tramite, ex Muſis ſic gloria ſumma redundet.

Atque nouum rurſus quoniam feliciter annum
Ordiris: rata vota damus, Superosque precamur,
Vt TiBI conſeruent vires, animique vigorem,
Sufficiantque nouum robur. TE gratia Iouæ
Protegat, vbertim molimina iuſta ſecundans,.
Illa atros caſus ſæuique pericula morbi
Auertat, pellatque graues a corpore noxas.
Illa DOMVM ILLVSTREM iubeat ſplendeſcere porro
Adiecto fulgore nouo, penitusque MARITAM,
CONSORTEM THALAMI, totum ſinat eſſe per annum
Incolumeũ. Sors grata Tuos comitabitur auſus,
ternumque TVAE GENTIS decor iſte manebit.
Sic vouiſſe iuuat: ſed nos felicia nacti
Omina perpetua Tua munera laude canemus.

